
PAPURAU BUSNES

DYDD MAWRTH, 29 CHWEFROR 2000

RHAN 1 – ADRAN A

AGENDA

Bydd y cyfarfod yn cychwyn am 2pm

Ethol Cadeirydd y Pwyllgor Materion Ewropeaidd
Cynnig bod y Cynulliad, yn unol â Rheol Sefydlog 15.4 yn mynd ati ar unwaith i ddisodli Alun 
Michael (Llafur) fel cadeirydd y Pwyllgor Materion Ewropeaidd a gosod Rhodri Morgan (Llafur) 
yn ei le

Cwestiynau i’r Prif Ysgrifennydd (30 munud)
Mae rhestr o’r Cwestiynau Llafar ar y Fewnrwyd (a Gwe’r Siambr)

Datganiad Busnes: y Trefnydd

Cymeradwyo Rheoliadau Hadau (Ffioedd)(Diwygio)(Cymru) 2000
Cynnig bod y Cynulliad:

(a) yn ystyried adroddiad y Pwyllgor Deddfau mewn perthynas â 
chopi drafft Rheoliadau Hadau (Ffioedd) (Diwygio) (Cymru) 2000, a 
osodwyd yn y swyddfa Gyflwyno ar 16 Chwefror 2000;

(b) yn ystyried egwyddor y Gorchymyn; ac

(c) yn cymeradwyo bod y Gorchymyn wedi’i wneud yn unol â’r drafft 
a osodwyd yn y Swyddfa Gyflwyno ar 11 Chwefror 2000.

Cymeradwyo cais y Cynulliad i ymaelodi â Chanolfan Ewropeaidd Cymru ym Mrwsel
Bod y Cynulliad drwy arfer ei bwerau o dan adrannau 33 a 40 Deddf Llywodraeth Cymru 1998 
yn:

Rhoi hawl i’r Prif Ysgrifennydd wneud cais ffurfiol ar ran y Cynulliad i ymaelodi â Chanolfan 
Ewropeaidd Cymru ("CEC") ac i wneud popeth sy’n angenrheidiol i alluogi’r Cynulliad i 



gydymffurfio ag amodau’r aelodaeth;

Nodi, os caiff cais o’r fath ei dderbyn, y bydd hawl gan y Cynulliad i benodi:-

tri chyfarwyddwr i Fwrdd CEC; a

thri chynrychiolydd i fynychu pob un o Gyfarfodydd Cyffredinol CEC a fydd â’r hawl i fwrw un 
bleidlais rhyngddynt ar ran y Cynulliad.

Penderfynu bod gan bob un o’r tri grwp gwleidyddol mwyaf a gynrychiolir yn y Cynulliad yr 
hawl i enwebu un Aelod Cynulliad yn gyfarwyddwr ac awdurdodi’r Prif Ysgrifennydd i ddatgan 
enwau’r Aelodau hynny i CEC fel y rhai a enwebwyd yn gyfarwyddwyr gan y Cynulliad.

Penderfynu bod pob un Aelod Cynulliad a enwebir yn gyfarwyddwr CEC, yn amodol ar 
Erthyglau Cwmni CEC, yn cael parhau yn ei swydd fel cyfarwyddwr tan etholiad cyffredin nesaf 
y Cynulliad ac eithrio pan fydd cyfarwyddwr, yn y cyfamser, yn peidio â bod yn Aelod o’r 
Cynulliad, neu’n ymddiswyddo fel cyfarwyddwr, neu fod y Cynulliad yn mynnu ei fod yn 
ymddiswyddo fel cyfarwyddwr. 

Mynnu bod unrhyw gyfarwyddwr o’r fath sy’n arfer y pwerau a nodir yn Erthyglau Cwmni CEC i 
benodi cyfarwyddwr eiledol o dro i dro, yn gwneud hynny’n unig drwy benodi Aelod Cynulliad 
sydd wedi ei enwi yn un o benderfyniadau’r Cynulliad fel darpar gyfarwyddwr eiledol.

Penderfynu mai’r tri chyfarwyddwr a enwebwyd ar ran y Cynulliad neu’r cyfarwyddwyr eiledol 
awdurdodedig ddylai gynrychioli’r Cynulliad mewn unrhyw un o Gyfarfodydd Cyffredinol CEC, 
ac awdurdodi’r Prif Ysgrifennydd i enwebu pa un ohonynt ddylai gael yr hawl i ddefnyddio 
pleidlais y Cynulliad os bydd angen.

Cyflwynwyd y gwelliannau canlynol:
Yn unol â’r canllawiau diwygiedig ar Grwpio, Dewis a Gwrthod Gwelliannau, mae’r Llywydd 
wedi penderfynu grwpio’r gwelliannau fel a ganlyn at ddibenion trafodaeth – ond bydd y 
pleidleisiau’n cael eu cymryd yn unigol: 

(1+2)

(3)

Gwelliant 1 - Ieuan Wyn Jones (Ynys Môn);
Yn y paragraff olaf dileer y geiriau "Prif Ysgrifennydd", a rhoi "Cynulliad Cenedlaethol drwy 
benderfyniad mewn Cyfarfod Llawn" yn eu lle.

Gwelliant 2 - Ieuan Wyn Jones (Ynys Môn);



Ychwaneger ar ddiwedd y cynnig:
Tra’n croesawu’r bartneriaeth newydd gyda Chanolfan Ewropeaidd Cymru, dylai’r Cynulliad 
Cenedlaethol achub ar bob cyfle i secondio aelodau o’i staff i UK REP, Canolfan Ewropeaidd 
Cymru a’r Comisiwn Ewropeaidd.

Gwelliant 3 - Michael German (Dwyrain De Cymru);
Ychwaneger ar ddiwedd y cynnig: "Penderfynu pwyso am adolygiad o strwythur aelodaeth 
Bwrdd Canolfan Ewropeaidd Cymru er mwyn sicrhau bod cynrychiolaeth briodol a digonol ar 
gyfer pob plaid wleidyddol sy’n cael eu cynrychioli yn y Cynulliad." 

Cymeradwyo’r Adroddiad Grant Arbennig ar Bobl sy'n Ceisio Nodded
Cynnig bod y Cynulliad, o dan adran 88B o Ddeddf Cyllid Llywodraeth Leol 1988, ac yn unol â 
Rheol Sefydlog 19.10, yn cymeradwyo Adroddiad Grant Arbennig (Rhif 2) (Cymru) 2000, a 
osodwyd yn y Swyddfa Gyflwyno ar 22 Chwefror 2000

Dadl Fer: (i ddechrau erbyn 5pm)
Janet Ryder, (Gogledd Cymru); Ysgol Plas Brondyffryn – Canolfan Ragoriaeth Ranbarthol?

 

Bydd y cyfarfod yn dod i ben am 5.30pm

***************

Cynhelir Cyfarfod Llawn nesaf y Cynulliad

am 2.00pm ddydd Mercher, Mawrth 1af 2000

J W Lloyd

Clerc y Cynulliad 

